
tafod elái 

Yn  ddiweddar  agorwyd  ystafell 
gyffredin  chweched  dosbarth 
Llanhari  ar  ei  newydd  wedd.  Mae 
grŵp  o  wirfoddolwyr  wedi 
gweithio’n galed iawn dan arweiniad 
Jordan,  Swyddog Maes Menter  Bro 
Ogwr  i  gynllunio  ac  i  weithredu 
adnewyddiad yr ystafell. 
Fe  wahoddwyd  Kath  Durbin, 

Cydlynydd  Rhwydwaith  14­19  i 
ddod â’r prosiect  i ben  trwy agor yr 
ystafell  yn  swyddogol.  Roedd 
aelodau’r  pwyllgor  cynllunio  yn 
bresennol hefyd, er y bod rhan fwyaf 
ohonynt  wedi  gadael  yr  ysgol  cyn 
gwyliau’r haf. 
Clod  oedd  gan  bawb  wrth  weld 

trawsffurfiad  yr  ystafell  ac  yn  sicr 
nawr  mae  gan  Chweched  Dosbarth 
Llanhari ystafell gyffredin cystal, os 
nad gwell nag unrhyw ysgol arall yn 
y sir! 
Dymuniadau  gorau  i  Mrs  Ann 
Morris  ar  ei  phenodiad  i  swydd 
newydd  yn  Bennaeth  Ysgol  Gyfun 
Rhydfelen. 

Dihunais  fore  Sadwrn  20  Hydref  i 
ddarganfod ceir heddlu y tu allan i’n 
tŷ ni ac yn cau’r stryd fawr.  Bu tân 
enfawr dros nos yng Nghapel y Ton, 
Tonyrefail,  a  dim  ond  cragen  yr 
adeilad sy’n weddill.   Y mae’n drist 
iawn  gorfod pasio  a gweld dim byd 
ar  ôl.  Bydd  yn  rhaid  mynd  ati  i 
dynnu’r  gragen  i  lawr  nawr  gan  ei 
bod yn beryglus. 
Mae’r  capel  wedi  cau  ers  rhai 

blynyddoedd ac mae ei weld heddiw 
yn brofiad trist iawn i holl drigolion 
Tonyrefail,  ond  yn  enwedig  y  rhai 
hynny  sydd  â  rhyw  gysylltiad  â’r 
capel.  Diolch  bod  dwy  gadair, 
bwrdd y sedd fawr a’r ddarllenfa yn 
ysgol gynradd Gymraeg Tonyrefail. 
Adeiladwyd y capel gwreiddiol yn 

1791 ac fe’i dadgorfforwyd yn 2002. 
Rhybuddiwyd yr enwad yn 2005 fod 
pobl  wedi  torri  mewn  a  niweidio’r 
capel.  Helen Prosser 

Ystafell Gyffredin Newydd 
Ysgol Gyfun Llanhari 

Colli Capel y Ton 

Kath Durbin yn agor yr ystafell 

Diolch i Menter Iaith 
a Chymunedau’n 
Gyntaf am eu 

cefnogaeth i’r rhifyn 
hwn o 

Tafod Elái 

Tafod Elái 
Gallwch weld y 
lluniau mewn lliw 

ar 
www.tafelai.net/222 

Cyhoeddi 
Nofel 

N o s   I a u ,   8 
T a c h w e d d 
cyhoeddir  nofel 
newydd  gan  W.T. 
Davies  a Gareth Miles  yng Nghlwb 
y Bont. Bydd sgwrs gan Gareth a Dr 
Kate  Gramich  ac  adloniant  gan 
Helen Morgan a Thriawd Jazz Clwb 
y Bont. Croeso i bawb.



GOLYGYDD 
Penri Williams 
029 20890040 

HYSBYSEBION 
David Knight 029 20891353 

DOSBARTHU 
John James 01443 205196 

TRYSORYDD 
Elgan Lloyd 029 20842115 
CYHOEDDUSRWYDD 

Colin Williams 
029 20890979 

Cyhoeddir y rhifyn nesaf 
ar 7 Rhagfyr 2007 
Erthyglau a straeon 
i gyrraedd erbyn 

28 Tachwedd 2007 

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 

Tafod Elái ar y wê 
http://www.tafelai.net 

e-bost 
pentyrch@tafelai.net 

Argraffwyr: 
Gwasg 

Morgannwg 
Castell Nedd SA10 7DR 

Ffôn: 01792 815152 

tafod elái 

Cangen y Garth 

Addurniadau‛r Nadolig 
gyda Nia Clement 

yn Ysgol Creigiau 

8yh, Nos Fercher, 
14 Tachwedd 

Am ragor o fanylion, ffoniwch: 
Rhiannon Price, Ysgrifennydd 

01443 223282 

CYMDEITHAS GYMRAEG 
LLANTRISANT 

Cinio Nadolig 
La Trattoria, Tonysguboriau 

Nos Wener, 7 Rhagfyr 

Manylion:01443 218077 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

CYLCH 
CADWGAN 

Dr Christine James 
Golwg ar waith yr awdur 

yng Nghampws Cymuned 
Gartholwg, Pentre’r Eglwys. 

Nos Wener, 
16 Tachwedd 2007 

am 8.00pm 

Cydnabyddir cefnogaeth 
yr Academi Gymreig 

Manylion pellach: 
029 20891577 

CLWB Y 
DWRLYN 

Canu Carolau 
7yh Nos Fercher 
19 Rhagfyr 
o Neuadd Pentyrch 

Cinio Nadolig 
21 Rhagfyr 

Manylion: 029 20890493 

Y GÊM Ar y Sgrîn Fawr 
Cymru v De Affrig 

Dydd Sadwrn 24 Tachwedd 
Diwrnod i’w gofio! 

NOSON GWIS 
Cynhelir  cwis  dwyieithog  Nos  Sul  olaf 
bob  mis.  Gwobrau  arian  a  chroeso 
cynnes i bawb!! Nos Sul 25 Tachwedd 
am 8yh. 

Cyngerdd Nadolig 
Ysgolion y Cylch 

7.00 pm, Tachwedd 23ain 
Yn Neuadd y Pentref, Pentyrch 

Tocynnau: £5 i oedolion. 
£2 i blant. 

Cerddorfa Symffoni 
y Rhondda 

yn perfformio 
Symffoni Rhif 5 
Shostakovich 

yn Eglwys St Margaret's, 
Aberpennar 

Tachwedd 24ain, 7.00pm, 
Tocynnau £6, 
£3 16­18 oed, 

ac am ddim i blant.

Ysgol 
Evan James 

CYDNABYDDIR CEFNOGAETH 

I’R CYHOEDDIAD HWN 
www.bwrdd­yr­iaith.org 

TONYREFAIL 
Gohebydd Lleol: 
Helen Prosser 

671577 

Ymestyn Capel 
Ddydd  Sadwrn,  13  Hydref  agorwyd 
estyniad newydd ar gapel Bethlehem yn 
Nhrethomas,  Tonyrefail.    Codwyd  yr 
adeilad gwreiddiol yn 1912 – erbyn hyn 
mae  yna  estyniad  modern  a  chafwyd 
diwrnod llawen iawn o ddathlu i agor yr 
adeilad. 

CYNGERDD CODI ARIAN 
Cynhelir  cyngerdd  yn  Eglwys  Dewi 
Sant  nos  Wener  23  Tachwedd  i  godi 
arian i elusen cancr.  Codwch y ffôn am 
ragor o fanylion. 

YSGOL  GYNRADD  GYMRAEG 
TONYREFAIL 
Traws gwlad yr Urdd 
Llongyfarchiadau i fechgyn blwyddyn 5 
a merched blwyddyn 6 a enillodd ras yr 
ysgolion  yn  rasus  traws  glwad  yr Urdd 
yn  Ysgol  y  Ddraenen  Wen  yn 
ddiweddar.    Roedden  nhw’n  rhedeg  yn 
erbyn holl ysgolion Cymraeg yr ardal a 
nifer  go  dda  o  ysgolion Saesneg hefyd. 
Bydd y ddau dîm nawr yn mynd ymlaen 
i’r  pencampwriaethau  cenedlaethol  yn 
Aberystwyth.  Pob lwc iddyn nhw! 

Gwasanaethau Diolchgarwch 
C yn h a l iwyd   y   gwa s a n a e t h a u 
diolchgarwch  ddydd  Iau,  24  Hydref. 
Daeth  y  plant  â  rhoddion  i’r  ysgol. 
Ffrwythau  a  llysiau  oedd  rhoddion  y 
babanod  a  rannwyd  ymhlith  rhai  o’r 
henoed  yn  Nhonyrefail.    Daeth  y  plant 
cynradd â chyfraniadau ariannol ar gyfer 
elusen Curiad Calon Cymru. 

Croeso 
Croeso  Cynnes  i  Kate  Ritchie  sy’n 
fyfyrwraig  yng Nghaerllion.   Mae wedi 
treulio  pythefnos  yn  yr  ysgol  yn 
ddiweddar  a  bydd  yn  dychwelyd  am 
gyfnod hwy yn y flwyddyn newydd. 

Llyfrgell Newydd 
Diolch  i’r  gofalwr,  Mr  Fussell,  am 
wneud llyfrgell newydd i’r ysgol. 

Gweithgareddau’r Urdd 
Bu  plant Blwyddyn 3  a  4  yn  Jamborî’r 
Urdd  a  phlant  blwyddyn  5  a  6  yn 
Llangrannog  am  bethwythnos  yng 
nghwmni  pum  aelod  o  staff  –  Miss 
Hughes, Miss Ware, Miss Morris, Miss 
Jones a Mr Phillips.   Diolch o galon i’r 
pump ohonynt 

Plant iach 
Mae  plant  blwyddyn  5  wedi  bod  yn 
dysgu am bwysigrwydd bwyta’n iach fel 
rhan  o’u  gwersi  gwyddoniaeth.    Rhan 
o’r  gwaith  oedd  gweithdy  gwneud 
“smoothies”. 

Tîm traws gwlad bechgyn 
Blwyddyn 5 

Tîm traws gwlad merched 
Blwyddyn 6 

TEITHIAU 
Aeth plant dosbarthiadau 5 a 6 i weld tai 
Rhydycar  yn Amgueddfa Werin Cymru 
yn Sain Ffagan ac fe gawson nhw lawer 
o  fwynhad  wrth  ddysgu  llawer  am  sut 
oedd pobl yn byw yn y gorffennol. 
Cafodd  dosbarthiadau  5  i  15  gyfle  i 
ymweld  ag  Amgueddfa  Pontypridd  a 
chymryd  rhan  yn  arddangosfa  “Pos  a 
thwyll  llygaid”.    ’Roedd  angen  tipyn  o 
sgiliau  mathemategol  a  gwyddonol  i 
ymdopi â’r posau! 
Bu  plant  dosbarth  12  ym  Mharc 

Ynysangharad  yn  plannu  bylbiau  a  bu 
disgyblion  dosbarth  15  yn  brysur  yn 
arsylwi ar bontydd a ffenestri yn y dref. 

YMWELWYR 
Diolch  yn  fawr  i’r  Parchedig  Owain 
Llyr  Evans,  gweinidog  Capel  Minny 
Street yng Nghaerdydd am ddod atom  i 
g yn n a l   gwa s a n a e t h .   C a f o d d 
dosbarthiadau 7  ac  8 gyfle  i’w holi am 
ei waith. Diolch yn fawr hefyd i’r Parch. 
Peter  Curtis,  Tonteg,  am  gynnal 
gwasanaeth  ar  y  thema  ‘helpu  ein 
gilydd’. 

YR URDD 
Cafodd plant dosbarthiadau 9, 10 ac 11 
hwyl  yn  y  Jambori  a  gwnaethon  nhw 
ddysgu  llawer  o  ganeuon  newydd 
bywiog. 
Cafwyd  penwythnos  llwyddiannus 

yng  Ngwersyll  Llangrannog  unwaith 
eto.    Diolch  yn  fawr  i’r  athrawon  oedd 
yn  gyfrifol  am  y  plant  drwy’r 
penwythnos : Mr Nicholas Daniels, Mrs. 
Bethan Persa a Mr Paul Spanswick. 

S4C 
Bydd  y  plant  sydd  yn  adran  y  babanod 
ar raglen deledu  ‘Planed Plant Bach’ ar 
Dachwedd  2il.    Mwynhaodd  y  plant  y 
profiad o weld bws lliwgar y rhaglen ac 
fe gawson nhw i gyd gyfle i ddawnsio o 
flaen y bws. 

Parchedig 
Owain Llyr 

Evans

EFAIL ISAF 
Gohebydd Lleol: 
Loreen Williams 

Gwellhad Buan 
Dymunwn  yn  dda  i  Pat  Edmunds, 
Penywaun a fu’n derbyn  triniaeth ar 
ei  llygad yn Ysbyty’r Brifysgol yng 
Nghaerdydd yn ystod y mis. 
‘Dyw  Trevor  Griffiths,  Heol  y 

Ffynnon  heb  fod  yn  rhy  dda  ei 
iechyd ers rhai misoedd a threuliodd 
bythefnos  yn  yr  ysbyty  yn  ystod  y 
mis.  Braf  deall  ei  fod  yn  well  ers 
iddo  ddod  adre.  Dymunwn  adferiad 
iechyd buan i chi eich dau. 

Arddangosfa Arlunio 
ddiwedd  mis  Medi  cynhaliwyd  yr 
Arddangosfa  Arlunio  flynyddol  yn 
Neuadd  y  pentref.  Hon  oedd  y 
drydedd  flwyddyn  ar  ddeg  i’r 
arddangosfa  gael  ei  chynnal  a 
chafwyd gwaith gwych eleni eto gan 
amryw o artistiaid lleol. Agorwyd yr 
Arddangosfa ar y nos Wener gan Mr 
Roger Davies,  un o  reolwyr Cwmni 
Bysiau  Edwards  ac  fe  ganmolodd 
safon uchel y gwaith. 
Gwahoddwyd  yr  ysgolion  lleol  i 

a rddangos   eu   gwa ith  celf . 
Cyflwynodd  Ysgol  gyfun  Garth 
Olwg  arddangosfa  wych  o  waith 
haniaethol  ac  mae’n  syndod  beth 
ellir ei gyflawni gydag amrywiaeth o 
fotymau. Gwaith haniaethol  gafwyd 
gan  Ysgol  Gyfun  Bryncelynnog 
hefyd.  Gwaith  arlunio  ar  y  thema 
“Cymru”  gafodd  ei  gyflwyno  gan 
Ysgol  Gynradd  Llanilltud  Faerdref 
tra ysgogwyd gwaith  lliwgar  iawn o 
gefndir  Aborigini    gan  Ysgol 
Gynradd Gwauncelyn. 

Ail­agor Canolfan Arddio 
Fore  Sadwrn,  Hydref  13eg  fe  ail­ 
agorwyd y Ganolfan Arddio yn Efail 
Isaf.  Jen  a  Bob  Gay  yw’r 
perchnogion.  Yn  ogystal  â’r 
planhigion a’r offer garddio mae yna 
siop  anrhegion,  Siop  Nadolig  a  lle 
bwyta. Yn y gwanwyn fe fydd ardal 
bicnic  yn  cael  ei  hagor  yn  y 
ganolfan. 

Y Tabernacl 
Dathlu pen­blwydd Eirian 
Fe soniais yn rhifyn mis Hydref  fod 
Eirian  yn  dathlu  pen­blwydd 
arbennig.  Fore  Sul,  Hydref  7fed,  ar 
ôl  yr  Oedfa  Gymun  roedd  y 
gwragedd wedi paratoi parti iddo yn 
Neuadd  y  Pentref.  Roedd  y 
digwyddiad yn syndod llwyr i Eirian 
ac  yntau  heb  ddod  dros  y  sioc  a 
gafodd  y  nos  Wener  cynt.  Roedd 
Ioan,  Geraint,  Gwion  a  Heulyn,  y 
meibion, wedi trefnu parti annisgwyl 
iddo  yng  Nghanolfan  Garth  Olwg 
gan  wahodd  y  teulu  a  ffrindiau  a 
oedd  yn  cynrychioli  pob  cyfnod  o 
fywyd Eirian ac Ann. 
Yn  y  parti  fore  Sul  cyflwynodd 

Alan James anrheg i Eirian ar ran yr 
aelodau gan ddiolch  iddo yntau  ac  i 
Ann am flynyddoedd o waith diflino 
yn  yr  Eglwys.  Cyflwynodd  Sara 
Davies  dusw  o  flodau  i  Ann  i 
ddangos  ein  gwerthfawrogiad  o’i 
chefnogaeth  lwyr  hithau  i  waith  yr 
eglwys. 
Fe  ganodd  y  plant  gân  o  fawl  i 

Eirian  ac  Ann  a  gyfansoddwyd  yn 
arbennig ar gyfer yr achlysur gan Mr 
Emlyn Davies. 

Bedydd 
Bedyddiwyd  Morus  Caradog,  mab 
Glyn  a  Teleri  Jones,  Creigiau,  fore 
Sul,  Hydref  14eg.  Roedd  yn  braf 
cael  croesawu  teuluoedd  Glyn  a 
Teleri i ymuno yn y Gwasanaeth. 

Gwasanaeth Diolchgarwch 
Ar  yr  un  bore  Sul,  Hydref  14eg 
c y n h a l i w y d   G w a s a n a e t h 
diolchgarwch  o  dan  arweiniad  plant 
yr  Ysgol  Sul.  Lowri  Gruffydd  fu’n 
llywyddu’r  oedfa  yn  ei  ffordd 
feistrolgar  arferol.  Helen  Prosser 
oedd  wedi  cynllunio’r  oedfa  a’r 
plant  yn  swyno’r  gynulleidfa  â’u 
perfformiadau. 

Cylch Cadwgan 
Tro’r Tabernacl  oedd  hi  i  groesawu 
siaradwr  Cylch  Cadwgan  nos 
Wener,  Hydref  19.  Daeth  tyrfa 
luosog  ynghyd  i  Ganolfan  Garth 
Olwg  i  wrando  ar  Cennard  Davies, 
Treorci  yn  mynd  a  ni  am  “Reid 
Rownd  y  Rhondda”.  Cyflwynwyd 
Cennard  i’r  gynulleidfa  gan  Allan 
James  a  oedd  wedi  bod  yn  gyd­ 
weithiwr iddo yng Ngholeg y Barri a 
Choleg Prifysgol Morgannwg. 
Cafwyd  noson  ddifyr  iawn  yng 

nghwmni Cennard wrth iddo olrhain 
hanes  Y  Rhondda  o’r  cyfnod  pan 
oedd  y  cwm  yn  wledig,  gydag 
ychydig  o  ffermydd  yn  unig  yno, 
cyn i’r diwydiant glo afael yn y cwm 
a’i drawsnewid. Adroddodd hanesyn 
am  ei  hen­daid  yn  dod  i’r  cwm  yn 
fachgen  ifanc  o  Sir  Gaerfyrddin  i 
adeiladu  tai.  Syndod  oedd  clywed 
fod  ei  fam wedi  rhoi  dryll  a  llyfr  y 
Ficer  Pritchard  iddo  i’w  amddiffyn 
corff ac enaid! 
cafodd y gynulleidfa ei swyno gan 

yr  hanesion  diddorol  ac  arddull 
hamddenol, llawn hiwmor Cennard.

MENTER 
IAITH 

ar waith yn 
Rhondda 
Cynon Taf 

01443 226386 

www.menteriaith.org 

AIL­HYSBYSEB 

Swyddog Treftadaeth y 
Gymraeg yng Nghaerdydd 
(Rhan Amser) 
£24,000 Pro rata + Pensiwn 
20 awr yr wythnos – Oriau Hyblyg + 
gweithio o adref 

Bydd disgwyl i’r person llwyddiannus 
weithio ar bedwar prosiect Treftadaeth y 
Gymraeg yng Nghaerdydd dros gyfnod 
o ddwy flynedd gan gynnwys; 
• Cynnal Gweithdai Ymwybyddiaeth Iaith 
mewn Ysgolion Uwchradd ail­iaith y Sir. 
• Creu Taflen Dwristiaeth am leoliadau 
hanesyddol Cymraeg yng Nghaerdydd. 
• Ymchwilio dogfennau yn ymwneud 
gyda’r Gymraeg yng Nghaerdydd 
• Recordio hanesion llafar nifer o 
drigolion Cymraeg Caerdydd. 

Swydd i gychwyn Ionawr 2008 

Am wybodaeth pellach cysylltwch â Sian 
Lewis, Menter Caerdydd; (02920) 
565658 neu 
SianLewis@MenterCaerdydd.org 
Dyddiad cau 19 Tachwedd 2007 

Cyfarfod Blynyddol 
Menter Iaith 

Dywedodd  Rhodri  Glyn  Thomas  A.C., 
Y  Gweinidog  dros  Treftadaeth,  fod  y 
Menter Iaith yn gwneud gwaith rhagorol 
yn  creu  cyfleoedd  i  ddefnyddio'r 
Gymraeg.  Wrth  annerch  Cyfarfod 
Blynyddol  Menter  Iaith  yn  Abercynon 
tynodd  sylw  at  ddatblygiadau  fydd  yn 
digwydd  yn  y  Cynulliad  yn  ystod  y 
flwyddyn nesaf fydd yn cryfhau hawliau 
pobl i ddefnyddio'r Gymraeg. 
Croesawyd  y  Gweinidog  gan  Dawn 
Williams,  Cadeirydd  y  Fenter,  a 
diolchodd i holl staff a gwirfoddolwyr y 
Fenter am eu gwaith rhagorol yn ystod y 
flwyddyn. 
Yn ystod  y  noson  cafwyd  adroddiadau 
am  lwyddiant  Sbardun,  cynllun  hybu 
ieuenctid  Ysgol  Rhydywaun,  ac  am 
lwyddiant  Cwlwm  Busnes  y  Cymoedd 
yn hybu cychwyn gwefan SafleSwyddi. 

Gweithio gyda plant 
Mae’r fenter yn rhedeg clybiau carco yn 
yr  ysgolion  canlynol:  Abercynon, 
Aberdâr,  Bronllwyn,  Castellau,  Dolau, 
Evan  James,  Garth  Olwg,  Llantrisant, 
Llwyncelyn,  Rhydygrug,  Ynyswen  ac 
Ysgol  Gynradd  Tonyrefail.  Mae’r 
Fenter yn edrych am bobl ychwanegol i 
helpu  rhedeg  a  cynorthwyo  nifer  o’n 
clybiau.   Os ydych yn edrych am waith 
rhwng 3:30 a 5:30 y prynhawn neu peth 
cyntaf  yn  y  bore  yn  achos  Evan  James 
rhowch  alwad  i  ni  ar  01443  226386. 
Mae’r Fenter yn cynnig hyfforddiant i’r 

Rhodri Glyn Thomas A.C. 
a Dawn Williams 

Aros yn eiddgar am ganlyniad y raffl 
yn noson Cwlwm Busnes Menter Iaith 
yng Nghanolfan Diemwntiau Cymru, 

Tonysguboriau. 

Bore Sul Hydref 7ed 2007 

Ry'm heddiw yn dathlu wrth gofio pen blwydd 
y gŵr sy'n weinidog mor ddisglair ei swydd; 
yn blant ac oedolion, fe ddeuwn ynghyd 
i'r capel bach gorau yng Nghymru i gyd. 

Gŵr diwyd, diflino glodforwn ni'n awr, 
un hael ei gymwynas a'i galon mor fawr; 
bugeiliodd ei eglwys yn gadarn a doeth, 
mae'n graff ei arweiniad a'i brofiad yn goeth. 

Mae rhuddin y glowr yn llewyrch i'w ddydd 
a chariad yr Iesu yn sylfaen i'w ffydd; 
un tyner ei ofal dros angen ei frawd 
mewn carchar a 'sbyty, beth bynnag ei rawd. 

Agorodd ei gartref i'w ffrindiau i gyd, 
am sgwrs ac am gyngor mae'n aelwyd mor glyd, 
a'i gymar fel yntau yn angor ddi­feth 
yn rhoi mor ddi­ildio, yn gefn i bob peth. 

Cytgan: 
Cyd­ganwn ynghyd a diolchwn oll i gyd 
am bob caredigrwydd i lonni ein byd; 
cyd­ganwn ynghyd a diolchwn oll i gyd 
am bob ca~redigrwydd i lonni, i lonni ein byd. 

Y côr plant fu’n canu i Eirian 

Trefn yr Oedfaon 
Tachwedd  4.    Oedfa  Gymun  o  dan 
ofal  y  Parchedig  Derwyn  Morris 
Jones 
Tachwedd  11.  Mr  Allan  James, 
Llantrisant. 
Tachwedd 18. Oedfa Deuluol. 
Tachwedd  25.  Y  Parchedig  Aled 
Edwards. 

rhai  sy’n  llwyddiannus  ac  yn  croesawu 
ceisiadau  gan  rai  sydd  â  phrofiad  yn  y 
maes.

Gohebydd Lleol: Martin Huws 
029 20 811413 neu martin@huws1.fsnet.co.uk 

PONTYPRIDD 

Gohebydd Lleol: Jayne Rees 

Priodas 
Llongyfarchiadau  i  Eiry  Miles  a’i  gŵr 
Dai    Bryer  ar  eu  priodas  ym mis Medi 
yn  y  Gerddi  Botaneg  yn  Llanarthne. 
Mae Eiry  yn wreiddiol o Graigwen ond 
bellach  yn  byw  ym Mhontarddulais. Hi 
yw  merch  ieuenga’  Gina  a  Gareth, 
Graigwen  Parc.  Roedd  brawd  Dai, 
Gareth  yn  was  iddo  ac  Esyllt  Hedd, 
merch  Branwen,  chwaer  Eiry,  yn 
forwyn  iddi.  Yn  ystod  y  seremoni  fe 
ganodd  Heather  Jones  dair  cân. 
Cynhaliwyd y wledd yn Yr Hydd Gwyn 
yn  Llandeilo.  Ymunodd  nifer  fawr  o 
ffrindiau  â’r  teulu  yn  y  dathlu  gyda’r 
nos.  Aeth  Eiry  a  Dai  ar  eu  mis  mel  i 
Ogledd  Cymru.  Maent  yn  edrych 
ymlaen  at  fynd  i  Awstralia  ym  mis 
Chwefror i briodas aelod o deulu Dai. 
Dymuniadau  gorau  oddi  wrth  bawb 

ym Mhontypridd! 

Pen­blwydd Hapus 
Dymuniadau  gorau  i  Shan  Thomas, 
Graigwen Parc  sy’n dathlu pen blwydd 
nodedig yn ystod mis Tachwedd. 

NANTGARW: 100 O SWYDDI 
Mae  mwy  na  100  o  swyddi’n  cael  eu 
creu  wrth  i  gwmni  o  Hong  Kong  agor 
ffatri yn Nantgarw y mis hwn. 
Dywedodd Excel Holdings, sy ar safle 

hen  ffatri  Cambria  Furniture  ar  Stad 
Trefforest,  taw  “hwn  fydd  y  cwmni 
mwya  yn  Ewrop  yn  ailgylchu  ffonau 
symudol.”  O  fewn  blwyddyn,  meddai, 
byddai cyfanswm y gweithwyr yn codi i 
250  a  chanolfan  alwadau’n  cael  ei 
chodi. 
“Rydyn  ni’n  buddsoddi  £1m  a’r  nod 

yw ailgylchu 100,000 o hen  ffonau bob 
mis a’u hailwerthu yn y Dwyrain Pell,” 
meddai. 
Dywedodd  Rhondda  Cynon  Taf  y 

byddai  hon  yn  “hwb  i’r  economi  leol”. 
“Rhaid  dweud  bod  eu  syniadau  a’u 
gweledigaeth  yn  drawiadol  ac  rydyn 
ni’n  falch eu bod nhw wedi penderfynu 
agor  ar  safle  oedd  yn  wag  am  ddwy 
flynedd.” 

PRIFATHRO’N GADAEL SWYDD 
Yng  Ngorffennaf  roedd  stori  am 
bleidlais  diffyg  hyder  ym  mhrifathro 
Coleg  Morgannwg,  Jan  Knight.  Roedd 
Undeb y Darlithwyr wedi pasio’r cynnig 
oherwydd  ei  fwriad  i  ddiswyddo  11  o 
aelodau  staff.  Erbyn  hyn,  mae  Jan 
Knight wedi dweud y bydd yn gadael y 
flwyddyn nesa ar ôl saith mlynedd yn y 
swydd. 
D y w e d o d d   c a d e i r y d d   y 

llywodraethwyr  Peter  James:  “Fe  fydd 
Mr  Knight  yn  ymddeol  ym  Mawrth 
2008.  “Ers  saith  mlynedd  mae’r  rheoli 
ariannol  a’r  adeiladau  wedi  gwella  ac 
mae  wyth  ran  o’r  maes  llafur  wedi 
cyrraedd y lefel ucha.” 
Cafodd  y  coleg  ei  sefydlu  yn  2003 ar 

ôl  i  Goleg  Pontypridd  uno  â  Choleg 
Aberdâr.  Mae’r  prif  safleoedd  yn 
Nantgarw,  Pontypridd,  Glyntaf,  Y 
Rhondda ac Aberdâr. 

O ENAU PLANT BYCHAIN 
Athrawes o Ffynnon Taf yn adrodd stori 
am  daith  fws  ysgol  gynradd  i  Benrhys. 
Wrth  fynd  heibio  cerflun  o’r  Forwyn 
Fair  gwaeddodd  Ieuan,  crwt  saith  oed, 
yn  ei  Gymraeg  gorau:  “Mrs  ‘Edges,  fi 
newydd  weld  ble  cafodd  Iesu  Grist  ei 
farw ac mae’n fawrach na’r bws.” 
Cyn  i’r  athrawes  ymateb  roedd  Ieuan 

yn  gweddïo:  “Chwarae ni  rhag  drwg  ... 
mefus  yn  y  nef  ...  felly  ar  y  ddaear 
hefyd ...” 

RHYBUDD I’R HENOED 
Mae’r heddlu wedi rhybuddio’r henoed i 
fod  yn  wyliadwrus  wrth  agor  y  drws  i 
bobol ddierth. 
Ar Hydref  1  cafodd Nancy  Tyler, Tŷ 

Capel,  Ffynnon  Taf,  brofiad  ysgytwol. 
Yn  y  prynhawn,  am  2pm,  galwodd  tri 
dyn  trwsiadus  a  dangos  cardiau 
hunaniaeth.  Dim  byd  i’w  amau  ar  y 
cychwyn am eu bod yn honni eu bod o’r 
Bwrdd Dŵr. Yn sydyn, rhuthrodd y tri i 
mewn  i’w  fflat  a’i  phwnio  i  lawr. 
Cyrhaeddodd yr  ambiwlans  am 2.40pm 
ac  yn  yr  ysbyty  cafodd  hi  driniaeth 
oherwydd y sioc. 
D yw e d o d d   y r   h e d d l u   f o d 

digwyddiadau  tebyg  yn  y  cyffiniau,  yn 
Heol yr Angor a fflatiau Llys Hafan ger 
siop  John  Mills.  Diolch  i  Val  o’r 
Swyddfa Bost am roi’r wybodaeth. 

ODDI AR Y CLEDRAU? 
Ces i gyfle i fynd i Bontypridd ar y trên 
un  prynhawn. Pan  ofynnais  i  am docyn 
mynd  a  dod  edrychodd  y  casglwr 
tocynnau’n  syn  ar  ei  beiriant  cyn  crafu 
ei ben. “Ti ddim yn mynd i gredu hyn,” 
meddai. 
“Beth sy’n bod?” 
“Mae  tocyn  i Bontypridd  ac  yn  ôl  yn 

costio  £2.40. Mae  tocyn  i  Drehafod,  yr 
ochor  draw  i  Bontypridd,  ac  yn  ôl  yn 
costio £2.30.” 
Roedd hwyliau da arno. Ces i docyn i 

Drehafod. 

ATGYFODI ENW? 
Y rheswm am y daith i Bontypridd oedd 
mynd  i’r  llyfrgell ac ymchwilio, edrych 
ar  hen  fapiau.  Roedd  y  staff  yn 
groesawgar ac yn garedig iawn. 
Mae  nant  yn  llifo  i  lawr  o  Graig  yr 

Allt drwy Dŷ Rhiw ac yn cyrraedd afon 
Taf ryw hanner canllath o’r parc. Enw’r 
bobol  leol  arni  yw  Nant  y  Brynnau.  A 
dweud  y  gwir,  mae  hewl  o’r  enw 
Brynnau ar  Stad Tŷ Rhiw. Ond yr  enw 
ar fap Ordnans 1885 yw Nant Llywydd. 
Mae’n  drueni mawr  bod  yr  enwau hyn 
wedi diflannu. Beth am atgyfodi’r enw? 

HIWMOR ANARFEROL? 
Aeth  criw  ohonon  ni  o  Ffynnon  Taf  a 
Gwaelod  i’r  Gelli  Gandryll  un  dydd 
Sadwrn. Ar yr hewl fawr, yr ochor draw 
i’r  castell, mae  ‘na  lyfrwerthwr  sy  naill 
ai  â  synnwyr  hiwmor  anarferol  neu  sy 
ddim yn deall Cymraeg. 
Oherwydd  yn  yr  adran  hiwmor,  yng 

nghanol  cyfrolau  Spike  Milligan,  Peter 
Ustinov  a  Michael  Bentine  roedd, 
credwch  fi  neu  beidio,  gopi  o  ... 
Barddon iaeth   T   Gwynn   Jon es 
(Golygydd Derec Llwyd Morgan). 

DIGWYDDIADAU 
CAPEL  BETHLEHEM,  Gwaelod­y­ 
garth, 10.30am. Tachwedd 4: Parchedig 
Ifan Roberts, Cymundeb; Tachwedd 11: 
Parchedig  Dafydd  Andrew  Jones; 
Tachwedd  18:  Parchedig  Derwyn 
Morris  Jones;  Tachwedd  25:  Parchedig 
Alan Pickard. 

CYLCH  MEITHRIN  Ffynnon  Taf, 
Neuadd  y  Pentre,  Ffynnon  Taf. 
9.30am­1pm,  ddydd  Llun  tan  ddydd 
Gwener.  Plant  o  ddwy  oed  ymlaen. 
Manylion:  Michelle  Owens  ar  07939 
701284.



7 

PENTYRCH 
Gohebydd Lleol: Marian Wynne 

Criw Rifiw'n Recriwtio! 
Hoffech chi fod yn aelod o gast Rifiw Clwb Y Dwrlyn? Gan i rai o sêr cast y llynedd 
gael cynnig mynd i'r West End a Hollywood (neu tybed mai i B & Q Croes Cwrlwys a 
Valleywood ddylai hwnna  fod?)  bydd  angen  rhestr  faith  o wirfoddolwyr  i  gynnal  y 
safon(??)  eto  eleni. Bydd  y  sioe  fawr  ei hun  yn  cael  ei  chynnal ar  18  Ionawr  2008. 
Ond mae'n (hen) bryd dechrau arni – a chrynhoi'r flwyddyn aeth heibio. 
Felly, dewch i gynnig eich hunan – Nos Lun, Tachwedd 27 am 8.00 yn Nhŷ Cnau. 

Pliiiis! Jyst meddyliwch – "Y Dwrlyn eleni, yfory Y Byd!" 

SWYDD NEWYDD 
Llongyfarchiadau a phob dymuniad da i 
Ioan  Davies,  Maes  y  Sarn,  wrth  iddo 
ddechrau  ar  ei  yrfa  gyda  chwmni 
Cymen   yng   Nghaernar fon   fe l 
cyfieithydd dan hyfforddiant. 

PRIODAS RUDDEM 
Llongyfarchiadau  i  Gwyneth  a  John 
Williams,  Perthi  Bach  wedi  iddynt 
ddathlu  eu  priodas  ruddem  ym  mis 
Medi. Da hefyd  yw gweld Gwyneth  yn 
gwella a chryfhau. 

H A N N E R   M A R A T H O N 
CAERDYDD 
Llongyfarchiadau  i  griw  o  ferched  y 
pentref  a  redodd  hanner  marathon 
Caerdydd er mwyn codi arian i wahanol 
elusennau.  Yn  eu  plith  ‘roedd  Eirian 
Edwards, Bethan Griffiths, Carol Owen, 
ac Awen Penri. 

MERCHED Y WAWR 
Daeth  Gwenllian  Glyn,  trefnydd  lleol 
cwmni gemwaith cyfoes Tlws i gyfarfod 
mis  Hydref Merched  y Wawr.  Cafwyd 
peth  o  hanes  y  cwmni    ac  ‘roedd  cyfle 
i’r  aelodau  brynu  darnau.  Braf  oedd 
darllen  y  daflen ddwyieithog a  sylwi  ar 
enwau’r darnau – mwclis Elin, breichled 
Beca,  clustdlysau Mabli  ac  yn  y  blaen. 
Felly,  mae  nifer  o’r  aelodau  wedi 
dechrau ar y siopa Nadolig yn barod! 

NICARAGUA 
I’r  rhai  ohonoch  sydd  yn  derbyn 
cylchgrawn Y Wawr, efallai  i  chi  sylwi 
ar    glawr  rhifyn  yr  Hydref,  sef  llun  o 
blant  bach  yn  mynd  i’r  ysgol  yn 
Nicaragua.  Llinos  Roberts  oedd  wedi 
tynnu’r  llun  a hi hefyd  ysgrifennodd yr 
erthygl  am  ei  hymweliad  â  Nicaragua. 
Bu  Llinos,  sydd  yn  feddyg  teulu  yng 
Nghydweli  a Thrimsaran  erbyn hyn,  yn 
byw  gyda’i  rhieni,  Gareth  a  Menna,  a 
Huw  ei  brawd,  ym  Mro  Deg  nes  i’r 
teulu symud i Fangor. 

Gyda’r Eisteddfod Genedlaethol yn dod 
i  Gaerdydd  y  flwyddyn  nesaf,  beth  am 
fynd ati dros fisoedd y gaeaf i baratoi ar 
gyfer  sefyll  arholiadau’r  Orsedd,  a 
thrwy hynny ddod yn aelod o’r Orsedd a 
chael cymryd rhan yn ei seremonïau a’i 
gorymdeithiau lliwgar ? 
Cynhelir  yr  arholiadau  ar  y  Sadwrn 

olaf  yn Ebrill  a  gallwch  ddewis  o  blith 
nifer  o  feysydd  i  arbenigo  ynddynt: 
Barddoniaeth,  Cerddoriaeth,  Iaith,  a 
Rhyddiaith, ynghyd â meysydd arbennig 
i  Delynorion,  Datgeiniaid  Cerdd  Dant, 
ac Utganwyr.  Rhaid  pasio  dau  arholiad 
yn  eich  maes  dewisedig  cyn  cael  eich 
urddo  i’r  Wisg  Werdd,  ond  gallwch 
sefyll  y  ddau  bapur  yr  un  diwrnod,  os 
dewiswch.    Yna,  ymhen  blwyddyn 
wedyn, cewch sefyll yr arholiad terfynol 
i’ch urddo i’r Wisg Las. 
Os  hoffech  fwy  o  fanylion  am  yr 

arholiadau,  cysylltwch  â mi  cyn  gynted 
â phosib yn: Llys Cerdd, 80 Cae Gwyn, 
Caernarfon, Gwynedd, LL55 1LL. 
e­bost:   wgwyn.lewis@btinternet.com 
Beth  am  roi  cynnig  arni,  felly,  er 

mwyn  i  chi  gael  bod  yn  rhan  o 
seremonïau  Gorsedd  y  Beirdd  yn  yr 
E i s t edd fod   Gen ed l a eth ol   yn g 
Nghaerdydd y flwyddyn nesaf ? 
Yr eiddoch yn gywir 
Dr W Gwyn Lewis (Gwyn o Arfon) 
Trefnydd Arholiadau 
Gorsedd y Beirdd 

ARHOLIADAU 
GORSEDD Y BEIRDD 

Eisteddfod 
Genedlaethol 
Caerdydd 2008 
GAIR O GELF 

‘Gweld llais o glywed 
llun’ 

Pan gyflwynwyd yr her o godi £20,000 
ar  gyfer  Eisteddfod  2008  i  Bwyllgor 
Apêl,     Cyncoed,  Pen­y­lan, Llanedern, 
Y  Rhath,  Pen­twyn  a  Phontprennau 
pender fynwyd   t r efn u   pr os i ect 
uchelgesiol    a  fyddai  nid  yn  unig  yn 
chwyddo’r  coffrau  ond  hefyd  yn  rhoi 
llwyfan  amlwg  i  lenyddiaeth  a  chelf. 
Gwahoddwyd dau ar hugain o feirdd ac 
artistiaid  a  chanddynt  gysylltiad  agos  â 
Chaerdydd  i  gydweithio  fesul  pâr  a 
chynnig eu hargraffiadau o’r brifddinas: 

Iwan Bala a Mererid Hopwood 
William Brown a David Greenslade 

Brendan Stuart Burns a Ynyr Williams 
Ifor Davies a Christine James 
Lowri Davies a Gillian Clarke 
Anthony Evans a Emyr Lewis 
Carwyn Evans a Rhys Dafis 

Alun Hemming a Patrick McGuinness 
Elfyn Lewis a T. James Jones 
Helen Stiff a Grahame Davies 
Heledd Wyn a Aled Gwyn 

Aeth  pob  pâr  ati  mewn  ffordd 
wahanol.  Weithiau  y  gerdd  a  ddaeth 
gyntaf,  weithiau  y  llun;  bryd  arall,  bu 
cyd­greu  o’r  cychwyn  cyntaf  gan 
gynhyrchu  cywaith  yng  ngwir  ystyr  y 
gair.  Erbyn  hyn  mae’r  gwaith  wedi’i 
gwblhau  a  phleser  yw  cyhoeddi  y 
cynhelir  arddangosfa  o’r  holl  weithiau 
yng Nghanolfan y Mileniwm, Caerdydd, 
rhwng  Tachwedd  14eg,  2007  a  Ionawr 
6ed,  2008.  Mae’r  casgliad  yn  un 
cyffrous  ac  unigryw,  casgliad  y  gall 
Caerdydd,  a  Chymru  gyfan,  ymfalchïo 
ynddo. 

Noson Lansio 
Y  Lanfa,  Canolfan  Mileniwm  Cymru, 
Tachwedd 22ain, 7.30 
(mynediad am ddim) 
Manylion Pellach: Nia Richards 029 
20492208 / niabenaur@hotmail.com 

‘Dinas ar Daf’    Iwan Bala 

‘Caerdydd o’r Wenallt’ Anthony Evans

YSGOL GYFUN 
LLANHARI 

GILFACH GOCH 
Gohebydd Lleol: 
Betsi Griffiths 

Ysgol 
Heol­y­Celyn 

Ymweliad y Labordy Bwyd 
Trefnodd EBP ymweliad  y  “Food Lab” 
â’r ysgol  yn ddiweddar i ymweld ag un 
dosbarth  Blwyddyn  8  yn  ystafell  Mrs 
Griffiths.  Bwriad  yr  ymweliad  oedd 
dysgu  tipyn  yn  ychwanegol  i’r 
disgyblion  am  ddiet  cytbwys,  a  cheisio 
eu perswadio i dorri i lawr ar fwyd wedi 
ei baratoi ac i newid i fwyta llawer mwy 
o  fwyd  ffres,  yn  enwedig  ffrwythau  a 
llysiau. 
Dangosodd y Chef  i’r disgyblion beth 

oedd  yn  cael  ei  ddefnyddio  i  greu 
burgers  o  siopau.  Roedd  y  disgyblion 
wedi  cael  sioc  fawr  i weld  olew,  lard  a 
chalon  buwch  yn mynd  i mewn.  Ar  ôl 
gweld  hynny  nid  oedd  y  disgyblion  yn 
awyddus  i  fwyta  burgers  byth  eto!  Fe 
wnaeth y Chef hefyd baratoi a choginio 
snac  iachus  ac  fe  gafodd  y  disgyblion 
gyfle  i’w  flasu.  Roedd  yr  ymweliad  yn 
agoriad  llygad  i’r  disgyblion  ac  yn  un 
llwyddiannus iawn. 

Sioned Hiscocks  Bl 10. 
Mae  Sioned  wedi  cael  ei  dewis  i 
gynrychioli Cymru yn y tîm pêl­rwyd o 
dan  17.  I  feddwl  ei  bod  hi  o  leiaf  2 
flynedd  yn  iau  na’r  rhan  fwyaf  o’r 
merched, mae hyn yn fraint mawr ac yn 
dangos  chwareuwraig  mor  dda  yw 
Sioned. 

Trawsgwlad Ysgol Isaf. 
Fe  drefnodd    y  disgyblion  Btec  ym 
Mlwyddyn  12  i  holl  ddisgyblion 
Blynyddoedd  7,  8  a  9  gymryd  rhan 
mewn  rasys  trawsgwlad  o  amgylch  yr 
ysgol  Ddydd  Mawrth  16eg  o  Hydref. 
Roedd  athrawon  a  fyddai  yn  dysgu'r 
plant  ar  y  pryd,  yn  cynorthwyo  gyda'r 
gwaith  trefnu  ac  amseru.  Dyma’r 
disgyblion llwyddiannus:­ 
Bl7 Merched. 1af Celyn Emmanuel, 2il 
Elin Webb, 3ydd Ellie Harman. 
Bl7  Bechgyn.  1af  Calvin  Richards,  2il 
Thomas   3ydd Aaron Coombe. 
Bl 8 Merched 
1af  Bronwen  Edwards,  2il  Abbie  Bolt, 
3ydd Carrie Ann Moore. 
Bl 8 Bechgyn 
1af  Gareth  Evans  Davies,  2il  Garin 
Glass, 3ydd Liam Jenkins 
Bl 9 Merched 
1af  Sarah  Lougher,  2il  Mandy  Grant, 
3ydd Hayley Roberts 
Bl 9 Bechgyn 
1af Simon Pring,  2il  Joseph Gatt, 3ydd 
Aled Jones 
Llongyfarchiadau  mawr  i  bawb  a 

gymerodd ran am eu hymdrech arbennig 
i wella eu ffitrwydd! 

Gwellhad Buan 
Dymuniadau gorau am wellhad buan i 
Mrs  Gwyneth  Abraham  sydd  yn  yr 
ysbyty ar ôl syrthio yn ei chartref. 

Priodas 
Aeth Mike  a  Jacquline Webb  i  Ynys 
Ciprys yn ddiweddar i briodas eu nith 
Joanne  oedd  yn  priodi Andreas Buch 
yn  Paphos.  Dymuniadau  gorau  i'r 
ddau  sydd  wedi  ymgartrefi  yn 
Hendreforgan Crescent. 

'Operation Christmas Child' 
Mae  Mrs  Edwina  Smallman  wrthi'n 
brysur  ar  hyn  o  bryd  yn  casglu'r 
blychau  mae  pobl  wedi  eu  llenwi  ag 
anrhegion  i  'Operation  Christmas 
Child'  i'w hanfon at blant anffodus na 
fyddai'n cael anrheg fel arall. 

Canolfan Iechyd 
Mae  pawb  yn  falch  o  weld  bod  y 
gwaith  wedi  dechrau  ar  y  Ganolfan 
Iechyd  newydd.  Bydd  y Ganolfan  yn 
cynnwys  ystafelloedd  cynghori  i'r 
meddygon,  ystafelloedd  i'r  nyrsys  a 
chyfleusterau  i drin mân anafiadau ac 
ati.  Bydd  y  safle  yn  cynnwys  gorsaf 
newydd ar gyfer yr Ambiwlans a  lle  i 
barcio 70 o geir. 

Llwybr Newydd 
Yn  ystod  y  gwyliau  bu  gwaith  yn 
mynd ymlaen i wneud llwybr newydd 
i'r plant o Stad Hendreforgan gerdded 
i'r  ysgol  fel  nad  oes  rhaid  iddynt 
gerdded  ar  hyd  y  ffordd  fawr.  Mae'r 
gwaith yn awr ar ben a'r plant yn gallu 
cerdded i'r ysgol yn ddiogel. 

Cau Ysgol 
Yn  anffodus,  fel  mewn  llawer  man 
arall,  ac  er  gwaethaf  protestiadau'r 
rhieni,  caewyd  Ysgol  Babanod 
Gilfach Goch  ym mis Gorffennaf  gan 
fod rhifau'r plant wedi gostwng. Mae'r 
plant  yn  awr  yn  mynd  i  Ysgol 
Hendreforgan  neu  Ysgol  Abercerdin, 
ond  y  newyddion  da  yw  bod  Cyngor 
Rhondda  Cynon  Taf  wedi  cytuno  i 
roi'r  adeiladau  at  wasanaeth  y 
Gymuned  a  byddant  yn  gofalu  am 
gyflwr  yr  adeiladau  tan  2015.  Mae 
pobl  pen  ucha'r  cwm  yn  falch  iawn 
gan  y  bydd  gwei t hga reddau 
cymunedol yn yr ysgol unwaith eto. 

Trefnodd  Cymdeithas  Rhieni  ag 
Athrawon  yr  ysgol  ddiwrnod 
`Gorllewin Gwyllt’ ar Fedi'r 22ain yn 
yr  ysgol.  Roedd  y  diwrnod  yn 
llwyddiant  mawr  gyda  nifer  o 
stondinau,  gemau,  castell  neidio  a 
dofi'r  ddafad  (bucking  sheep)! 
Cafodd Mr Rees y prifathro ei socian 
gan bobl yn  taflu spwng gwlyb ato ­ 
ond  chwarae  teg  iddo  fe  gododd 
dipyn o  arian  at  yr  achos. Cododd  y 
diwrnod dros £800 o elw at yr ysgol. 
Felly  da  iawn  bawb  o'r  Gymdeithas 
Rhieni  ag  Athrawon  am  eu  gwaith 
caled. 
Rhaid  llongyfarch  rhai  o  blant  yr 

ysgol  hefyd  am  eu  llwyddiant  yng 
nghystadleuaeth  Traws  Gwlad  yr 
Urdd.  Cymerodd  nifer  o'r  plant  ran 
ond yn bennaf rhaid llongyfarch Liam 
Beere am ddod yn ail. 
Rydym  wedi  dewis  plant  o 

flwyddyn  6  i  fod  yn  swyddogion  a 
p h r i f   s w y d d o g i o n .   F e l l y 
llongyfarchiadau  mawr  i  Jamie 
Pounder a Charly Ann Brookman am 
gael eu dewis yn brif swyddogion ac i 
Ryan Hole a Chelsea Keep am fod yn 
ddirprwy  swyddogion.  Cafodd 
Fforrest Quirke, Cari Matthews, Rose 
Rapado,  Brogan  Smart,  Cory 
Taverner a Jordan Burton eu gwneud 
yn swyddogion hefyd. 
Bu tîm rygbi'r ysgol yn chwarae yn 

nhwrnament  Carnetown  ble  yr 
aethant i'r rownd gynderfynol ond yn 
anffodus colli oedd eu hanes yn erbyn 
Carnetown  eu  hunain.  Ond  da  iawn 
chi  fechgyn am eich  llwyddiant yn  y 
twrnament. 
Daeth  Iris  Williams  i'r  ysgol  i 

siarad  am  yr  elusen Barnados  gyda'r 
plant.  Roedd  hi  wedi  esbonio  beth 
mae  hi  yn  ei  gwneud  yn  ei  gwaith  i 
helpu  pobl  ac  roedd  wedi  adrodd 
hanes  merch  dlawd  yr  oedd  yn  ei 
helpu.  Mae'r  plant  nawr  yn  casglu 
arian  tuag  at  yr  elusen.  Ddydd 
Gwener  y  5ed  o  Hydref  cawsom 
ddiwrnod gwisgo  jeans  yn yr  ysgol  i 
godi  arian  at  elusen. Daeth  y  plant  â 
chyfraniad  i'r  ysgol  a  chodwyd 
£184.94. 
Fe  aeth  yr  adran  Gymraeg  i 

Langrannog  hefyd  am  y  penwythnos 
ac yn ôl yr holl sôn roedd pawb wedi 
mwynhau yn fawr.

Ysgol 
Garth Olwg 

Chwaraeon 
Pêl­rwyd 
Da  iawn  i  dîm pêl­rwyd  yr  ysgol  yn  ei 
gêm  gyntaf  yn  erbyn  Llanilltud 
Faerdref.  Er  colli'r  gêm,  dangosodd  y 
tîm  ddigon  o  botensial  a  brwdfrydedd. 
Edrychwn  ymlaen  at  weld  yr  un  safon 
yn y gemau sydd i ddod. Da iawn chi! 

Traws Gwlad 
Llongyfarchiadau  mawr  i  bawb  a 
g yn r ych i o l odd   yr   ys g o l   yn g 
nghystadleuaeth  traws  gwlad  yr Urdd  a 
gynhaliwyd yn ysgol Gyfun y Ddraenen 
Wen.  Gwelwyd  perfformiad  unigol 
campus  gan Trystan Gruffydd  a  ddaeth 
yn drydydd yn ei ras, yn ogystal â thîm 
Merched  Blwyddyn  4  a  ddaeth  yn 
drydydd hefyd. 

Llangrannog 
Mwynheuodd  plant  Blwyddyn  5  a  6 
benwythnos  prysur  a  llawn  antur  yn 
Llangrannog  y mis hwn. Cawsant hwyl 
yn  nofio,  sgïo,  merlota  a  chwrdd  â 
ffrindiau newydd o ysgolion eraill. 

Cyngor  Ysgol  a  Chyngor  Eco 
Ysgolion 
Mae  plant  yr  Adran  Iau  wedi  bod  yn 
brysur  yn  ethol  plant  ar  gyfer  ein 
Cyngor  ysgol  ac  ar  gyfer  ein  Cyngor 
Eco  ysgolion.  Da  iawn  i  bawb  a 
geisiodd,  a  llongyfarchiadau  i'r  rhai  a 
gafodd eu dewis. 
Cyngor  Ysgol:  Elis  Sexton,  Megan 
Cooper,  Isabel  Price,  Ieuan  Morris 
Osian  Gruffydd,  Chloe  Wells,  Ashley 
Pinkham,  Tomos  West,  Tom  Swayne, 
Harriet  Hooper,  Erin  Lewis­Jones, 
Joshua Maksimovic 
Cyngor  Eco  Ysgolion:  Elis  Sexton, 
Jessica  Sayle,  Zac  Mather,  Brooke 
Webb, Morgan Wood, Amy Jenkins 
Caitlin  Sparkes  Grace  Postlethwaite, 
Evan  Lucas,  Cerys  Foot,  Luchia 
Moriarty, Jessica Davies. 

Bore Coffi Macmillan 
Cynhaliwyd  bore  coffi  i  rieni'r  Feithrin 
ar  Fedi  28ain.  Diolch  i  bawb  a 
gyfrannodd at yr elusen. 

Gwasanaeth Cynhaeaf 
Diolch yn fawr i'r Parch Mr Peter Cutts 
a ddaeth i'n hysgol i gynnal gwasanaeth 
cynhaeaf. Mwynheuodd y plant yn fawr, 
yn enwedig blasu'r bara! Yn ogystal, yn 
lle  casglu  llysiau  a  ffrwythau  y 
flwyddyn  hon  i  ddathlu'r  Cynhaeaf, 
penderfynodd y Cyngor ysgol godi arian 
ar gyfer yr Elusen  'Pont'. Diolch i bawb 

a gyfrannodd. 
Edrychwn  ymlaen  at  ymweliad  Jane 

Davidson  cyn  bo  hir.  Mi  fydd  Jane 
Davidson  yn  casglu'r  siec  ar  gyfer  yr 
elusen 'Pont'. 

Gwobr Ysgolion Rhyngwladol 
Rydyn  ni  yn  falch  dros  ben  ein  bod  ni 
wed i   en n i l l   gwobr   Ysgo l i on 
Rhyngwladol y Cyngor Prydeinig. 
Mae’r wobr yn rhoi cydnabyddiaeth i'r 

athrawon  sydd  wedi  gweithio  yn  galed 
dros ben i ddatblygu ein disgyblion i fod 
yn ddinasyddion byd­eang. 
Enillon  ni'r  wobr  oherwydd  yr 

amrywiaeth o weithgareddau sydd wedi 
bod  yn  digwydd  yn  yr  ysgol,  sy'n 
cynnwys; teithiau Twm Tedi; codi arian 
ar  gyfer  elusennau;  gwasanaethau 
a r b e n n i g ;   w y t h n o s a u 
"amlddiwylliannol"  sy'n  rhoi  cyfleoedd 
i'n  disgyblion  i  ddysgu  am  India, 
Awstralia  ac  Affrica  a  chysylltiadau 
sydd  gyda  ni  gydag  ysgolion  yn 
Uganda, De Affrica, India ac Awstralia, 
gyda'r  plant  yn  cael  cyfleoedd  i 
gyfathrebu  ac  i weithio ar  brosiectau ar 
y cyd. 
Rydyn  yn  ddiolchgar  dros  ben  i'n 

rhieni ac i aelodau'r gymuned sydd wedi 
dod  mewn  i  weithio  gyda'r  plant  ac  i 
rannu eu profiadau. 

Croeso Cynnes 
Braint  oedd  croesawu  ymwelwyr  o 
Uganda  a De Affrica  i’n  hysgol  rhwng 
Medi 22ain a Hydref y 3ydd fel rhan o'n 
gwaith Cysylltu Dosbarthiadau. 

Y Tîm Pêl­rwyd 

Mrs Morris yn derbyn y wobr 
ryngwladol 

Taith Llangrannog

Cor
nel

 

y 

Pla
nt 

Ysgol 
Gymraeg 
Castellau 

Diolch hefyd am y bwyd a’r tywydd 
bendigedig. 

Trawsgwlad. 
Bu  plant  yr  Adran  Iau  yn  cystadlu 
yng nghystadleuaeth  trawsgwlad   yr 
Urdd  ar  gaeau  Ysgol  y  Ddraenen 
Wen  ym  Mhontypridd.  Diolch  i’r 
Urdd am drefnu’r achlysur. 

Wythnos Feiciau. 
C a fw y d   w y t h n o s   f e i c i a u 
lwyddiannus  iawn  yn  yr  ysgol  yn 
ddiweddar.    Diolch  yn  fawr  i 
Samantha  Chamberlain  am  drefnu’r 
wythnos.  Roedd  plant  Blwyddyn  6 
wrth  eu  bodd  yn  dysgu  sgiliau 
newydd ond hanfodol cyn mynd ati i 
feicio ar y ffordd fawr. 

Cwis Mathemateg. 
Aeth 6 o blant Blwyddyn 6  i Ysgol 
Heol  y  Celyn  i  gystadlu  gyda 
disgyblion  eraill  ysgolion  clwstwr 

Gartholwg.    Roedd  disgyblion  yr 
ysgolion  cynradd  gwahanol  ym 
mhob  tîm  a  da  iawn  i  dîm Rebecca 
Lee am ennill y gystadleuaeth. 

Gwasanaeth Diolchgarwch. 
C y n h a l i w y d   g w a s a n a e t h 
diolchgarwch yr ysgol ar Ddydd Iau, 
Hydref  18.    Testun  y  gwasanaeth 
eleni  oedd  gwaith  yr  elusen 
Barnardos  a  diolch  yn  fawr  i  blant 
Blwyddyn 6 am gyflwyniad graenus 
o  flaen  plant  a  staff  yr  ysgol  a 
rhieni’r  dosbarth.    Cyflwynwyd 
£606  i Mrs.  Iris Williams o’r elusen 
a diolch i rieni plant Castellau am eu 
haelioni. 

Llangrannog. 
Aeth plant Blwyddyn 5 a 6 i dreulio 
penwythnos  yn  Llangrannog  eto 
eleni. 
Cafwyd  yr  hwyl  arferol  yno  a 

diolch  yn  fawr  i’r  athrawon  am  eu 
gofal    yn  ystod  y  penwythnos 

Sawl seren welwch chi yn 
y llun yma?  _______ 
Maent yn gymorth mawr 
yn y tywyllwch! 

Ysgol y Gymraeg 
Seminarau Ymchwil 

Dydd Mawrth 13 Tachwedd 
Dr Siwan Rosser 
‘Ynom mae y Clawdd?’ 
Croesi ffiniau llenyddol 

Dydd Mawrth 11 Rhagfyr 
Yr Athro Justin Lewis 
‘S4C  and  the  future  of  Welsh 
broadcasting’ 

Cynhelir  pob  seminar  am 
5.15pm yn ystafell 1.69, 
Ysgol y Gymraeg, 
Adeilad y Dyniaethau, 
Prifysgol Caerdydd. 

Croeso mawr i bawb!

www.mentercaerdydd.org 
029 20565658 

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 23 Tachwedd 2007 

Dyma gyfle arall i chi 
ennill Tocyn Llyfrau. 

Ar Draws 
1.  Yn ôl Gwenno Bond mae Marthin 

Penbwl yn dipyn o aderyn (7,1,5) 
8.  Mae’r  hogan  nerfus  yn  cuddio’r 

fuwch ieuanc (5) 
9.  Iws  barn  i  greu  clwyd  symudol 

mewn adwy (7) 
10.  Berwi’n araf dŵr wedi rhewi gyda 

swn isel aneglur (4) 
11.  Mae  genod  yn  mynd  hyd  y  lôn 

droellog (8) 
12.  Nôd dau yw torri cysylltiad (6) 
15.  Dod  i  fri  ond  colli  un  wrth  greu 

niwed (6) 
17.  Mae  bwn  yn mynd  ar  ôl  y modur 

gyda  150  i  ganfod  y  maen 
gwerthfawr coch (8) 

19.  Pob person? Ie, y cwbl oll (4) 
22.  Yn wan a dal i fod yn oriog (7) 
23.  Pe  bawn  yn  derbyn  hanner  cant 

cawn  bêl  wedi  ei  llenwi  ag  awyr 
(5) 

24.  Aderyn corff yw’r gwdihŵ (6,7) 

I Lawr 
1.  Mae  Danial  Gruffydd  yn  gwneud 

yr act o ddod i dir (7) 
2.  Ar  ddiwedd  yr  ymdrech,  dechrau 

noswylio y noson cyn neithiwr (5) 
3.  Cryfder y pŵer (4) 
4.  Ewch o A i B gyda 50 i ergydio (5) 
5.  Bwndeli a geir gan ŵr i Nel B. (7) 
6.  Mae’r newyddwr  yn newid  un am 

un sy’n dioddef o eisiau bwyd (7) 
7.  Gwelir y cwestiwn a oes og yn hen 

(5) 
11.  I  ddechrau  mae  dyn  uchelgeisiol 

ofnadwy yn pardduo (3) 
13.  Rhoi perswâd ar bwyll Deio (7) 
14.  Âf  â Wendi  i  le  i  gyfnewid  arian 

(7) 
15.  Dechreuad delfrydol a thrist (3) 

Atebion Hydref 

Enillydd croesair mis Hydref: 
Vaughan Banbury 
Hillcrest 
Brynna 

G  1  D  T  A  E  O  G  A  T 

O  L  Y  N  U  O  E  D  W  R 

D  L  G  W  G  U  S  F  A 

R  N  E  O  10  O  E  I 

O  R  I  E  L  11  S  12  D  I  R  A  S 

E  L  13  B  O  N  G  S 

P  I  C  E  LL  17  D  D  I  O  G  I 

14  A  N  20  P  E  LL  21  A  R 

S  T  O  I  C  D  24  A  N  W  E  S 

O  E  R  I  R  18  I  19  E 

T  S  Y  M  G  O  M  S  G 

Y  M  O  L  CH  E  CH  E  L  U 

N  L  U  R  DD  O  L  R  R 

16.  Byw ar ymddiried (7) 
17.  Mae  cant  o  arian  De  Affrica  yn 

ardderchog (5) 
18.  Coes corsen (5) 
20.  Newid  un  yn  18  i  lawr  a 

chymysgu—mae’n fudr (5) 
21.  Ceffyl   ieuanc  neu  offer yn 

gymnasteg (4) 

Clwb Nofio Dechreuwyr i blant 
Bob Nos Fawrth 

Gwersi hanner awr rhwng 5pm a 
6.30pm 

Ysgol Uwchradd yr Eglwys Newydd. 
Cychwyn Nos Fawrth, Tachwedd 6 
Addas i blant sy’n dysgu nofio 

am y tro cyntaf. 
Am ffurflen gais cysylltwch 
â’r swyddfa neu ebostiwch 

angharad@mentercaerdydd.org 

Cwis Cymraeg 
Nos Sul, Tachwedd y 25ain yn y 
Mochyn Du am 8pm. Croeso cynnes i 
bawb. 

Penwythnos Teulu i Langrannog – 
Mawrth 28­30, 2008 
Penwythnos  penigamp  i’r  teulu  cyfan. 
Cyfle  i  sgio,  merlota,  nofio,  tramploin, 
go­karts,  beiciau  modur,  cwrs  rhaffau, 
trip  i’r  traeth,  adloniant  gan  Heather 
Jones  a  llawer  mwy…..  Addas  i  rieni 
Cymraeg a Di­Gymraeg. 
Pris y penwythnos yn cynnwys yr holl 

weithgareddau,  llety,  pob  pryd  bwyd  a 
meithrinfa.  Nid yw’r Fenter yn gyfrifol 
am  gludo  teuluoedd  i  Langrannog. 
Cysylltwch  am  fwy  o  fanylion: 
angharad@mentercaerdydd.org 

MIRI  DOLIG 
Dydd Sul, Rhagfyr 9 
Ysgol Gyfun Glantaf 

12pm – 5pm 
GROTO PLANED  PLANT BACH 
(Rhaid archebu o flaen llaw drwy 

ffonio Gwifren Gwylwyr 
S4C ­ 0870 600 4141) 

Lluniaeth, Anrhegion Nadolig, 
Adloniant Byw a llawer mwy…

CREIGIAU 

Gohebydd Lleol: 
Nia Williams 
029 20890979 

Gwellhad buan ... 
...  i Hawys Rees, Y Teras  –  cafodd 
Hawys  driniaeth  yn  yr  ysbyty  yn 
ddiweddar   ac  anfonwn  ein 
dymuniadau gorau atat, Hawys, gan 
obeithio dy weld yn ôl yn fuan iawn 
ar lwybr ffitrwydd. 

Priodas Ruddem 
Llongyfarchiadau mawr i’r Dr Don a 
Mrs  Trish  Thomas  ar  ddathlu  eu 
priodas  ruddem  y  mis  diwethaf. 
Boed  i  chwi  ddegawdau  hapus  eto 
yng nghwmni eich gilydd. 

Tad i fod yn falch ohono! 

Y Rasys Mawr 
Ar  Orffennaf  29ain  eleni  fe  redodd 
dad  (John  Kelly)  y  Bupa  Great 
Welsh  Run  gyntaf  erioed  ­10  k  o 
amgylch  Bae  Caerdydd  mewn 
51munud!  Ac  yna  ar  Fedi  30ain 
gwnaeth  dad  y  Great  North  Run  o 
amgylch  Newcast le  (car tr ef 
genedigol  Grandad  Kelly)  ­13.1 
milltir  mewn  2  awr  ac  un  munud! 
Braf  oedd  gwylio’r  miloedd  o 
redwyr  yn  eu  gwisgoedd  doniol  ac 
arddangosfa  swnllyd  y  Red  Arrows 

dros bont y Tyne. Dyma ni hefyd yn 
cael cyfle i gwrdd â Geordies lliwgar 
ein teulu! 

Gan Aled Kelly 

A mwy o redwyr! 
Llongyfarchiadau  mawr  i  holl 
redwyr hanner marathon Barnardo’s 
Caerdydd!  Trodd  dros  saith  mil  o 
redwyr allan  i  gefnogi’r digwyddiad 
anhygoel  hwn,  gan  gynnwys  Anna 
ac Alistair MacDonald, Gin  a’i  gŵr 
Ian,  Gareth  a  Delor  (teulu  Ian)  a 
James,  ffrind  Anna  –  a  rhyngddynt 
fe godwyd symiau sylweddol o arian 
tuag  at  elusen Downs  ac  ymchwil  i 
Lymphoma. Da iawn chi wir! 

Dr Rwth Owen, F.R.C.R. 
Mae’n bleser  cael  llongyfarch Rwth 
wrth  iddi  dderbyn  yr  anrhydedd  o 
F.R.C.R.  (Fellow  of  the  Royal 
College  of  Radiology)  –  penllanw 
cyfnod o astudio caled a dwys. Mae 
Rwth  gyda’r  ifancaf  i  dderbyn  yr 
anrhydedd yma – a dymunwn yn dda 
iawn  i  ti  Rwth  ar  gymal  nesa  dy 
daith. 

Bedydd Morus 
Ganol  mis  Hydref  cafodd  Morus 
Caradog  Jones  ei  fedyddio  gan  y 
Parch  Eirian  Rees,  yn  y  Tabernacl. 
Bu’n  siampl  o  hogyn  da  –  gyda’u 
frodyr  balch  yn  gofalu  amdano. 
Llongyfarchiadau Teleri a Glyn – ar 
gael tri mab bach mor annwyl. 

Croeso i’r byd, Steffan! 
Llongyfarchiadau  mawr  i  Siwan  a 
Simon Oldham ar enedigaeth Steffan 
ar  Hydref  y  10fed.  Mae  Steffan  yn 
ŵyr cyntaf i Gwenfil a Lyn Thomas 
ac  yn  gefnder  bach  newydd  sbon  i 
Alys. 

Atgofion ... 
...o  wythnos  hynod 
braf  a  llwyddiannus 
yn  ‘Steddfod  Sir 
Fflint! Dyma  i  chi un 
o  ferched  bach  del  y 
D d a w n s 
Flodau.  Megan 
Roberts, yw ei henw, o Dreuddyn ac 
er  ei  bod  yn  byw  yn  reit  bell  o  fan 
hyn  –  mae  ganddi  deulu  yn  y 
Creigiau!  Mae  hi’n  gyfneither  i 
Heledd,  Gwenllian  a  Tom  –  ac  yn 
nith  i  Huw  Roberts  a’r  Dr  Jenny 
Thomas, Ffordd Caerdydd. 

Geraint Lewis 
Llongyfarchiadau  gwresog  i’r  Dr 
Geraint Lewis (mab Gareth a Lynne 
Lewis,  Heol  Pantygored)  ar 
gyrraedd  rhestr  y  ‘Guardian  Public 
Servant  of  the  Year  award’.  Bu’n 
f y f y r iwr   med dy ga e t h   y n g 
Nghaergrawnt  a  than  yn  ddiweddar 
roedd  Geraint  yn  feddyg  yn 
Croydon.  Cafodd  ei  waith  a’i 
syniadau  arloesol  eu  cydnabod  a 
bellach mae ei gynlluniau ar gyfer y 
‘virtual  ward’  chwildroadol  yn  cael 
eu hystyried dros Fôr yr Iwerydd. 
Enillodd  ei  brosiect  bedair  gwobr 

yn yr Health Service Journal Awards 
yn  2006  – y  tro  cyntaf mewn  pum 
mlynedd ar hugain i unrhyw brosiect 
ennill  pedair  gwobr!  Y  syniad 
creiddiol  tu  ôl  i  waith  Geraint  ydy 
ceisio  adnabod  anghenion  cleifion 
mewn da bryd a  thrwy hynny ceisio 
osgoi  cyfnodau di­angen ar wardiau 
ysbyty. Mwy o ofal yn y cartref gan 
dîmau  meddygol  arbenigol  –  fydd 
yn rhyddhau gwlau i’r rhai hynny sy 
wirioneddol angen gofal ysbyty. 
Ym  mis  Ionawr  eleni  enillodd 

Geraint  ysgoloriaeth  Harkness  sy’n 
golygu  ei  fod  ers  mis  Medi  yn 
gweithio  allan  ym mhrifysgol Efrog 
Newydd am flwyddyn yn ymchwilio 
i  ‘predictive  risk  algorithms’  –  sef 
casglu  data  ynghylch  y  rhai  hynny 
sy  fwyaf  tebygol  o  fod  angen 
triniaethau meddygol  arbennig  yn  y 
dyfodol a sut y gellir cynnig gofal a 
gwasanaeth  meddygol  perthnasol  er 
mwyn  ceisio  osgoi  y  galw  am 
gyfnod mewn ysbyty. 
Dymunwn  yn  dda  iddo  yn  y 

gystadleuaeth  –  pleidlais  y 
darllenwyr  fydd  yn  penderfynu. 
Dymunwn yn dda iddo hefyd gyda’i 
ymchwil anhygoel o ddiddorol – gan 
y  gall  y  canfyddiadau  fod  yn 
allweddol i bob un ohonom. 

Dr. Geraint Lewis

Annwyl Ddarllenwyr 

Erbyn  hyn,  mae  Canolfan  Cymraeg  i  Oedolion  Morgannwg  yn 
cynnal dosbarthiadau Cymraeg i Oedolion ar hyd a lled Rhondda 
Cynon  Taf,  Pen­y­bont  ar  Ogwr  a  Merthyr  Tudful.    Mae  dros 
1200  o  ddysgwyr  wedi  ymuno  â  chyrsiau  sy’n  cwrdd  naill  ai 
unwaith, dwywaith neu dair gwaith yr wythnos.   Yr her fawr i ni 
fel  Canolfan  yw  nid  yn  unig  sicrhau  bod  y  bobl  hyn  i  gyd  yn 
dysgu’r Gymraeg ond hefyd yn cael cyfle i’w defnyddio. 
Dyna  pam  rydym  yn  chwilio  am  siaradwyr  rhugl  i’n  helpu  ni. 

Rydym  yn  awyddus  i weithredu Cynllun Pontio  lle  y  gwahoddir 
siaradwyr  Cymraeg  i  ddosbarthiadau  er  mwyn  rhoi  cyfle  i’r 
dysgwyr ddefnyddio eu Cymraeg mewn sgwrs naturiol, ond hefyd 
dod i adnabod pobl sy’n byw yn yr un ardal â nhw, yn y gobaith y 
bydd hyn yn esgor ar fwy o ddysgwyr yn mynychu digwyddiadau 
Cymraeg.    Rydym  yn  gofyn  am  rhwng hanner  awr  ac  awr  o’ch 
amser  hyd  at  dair  gwaith  y  flwyddyn,  ac  mewn  canolfan  sy’n 
gyfleus i chi.  Os ydych yn barod i’n helpu, a fyddech cystal â rhoi 
caniad  i  Angharad  ar  01443  483600  neu  anfon  e­bost  at 
welsh@glam.ac.uk. 
Bydd Swyddog Dysgu Anffurfiol llawn amser yn cychwyn yn y 

Ganolfan ym mis Rhagfyr a bydd yn cysylltu â chi i roi’r cynllun 
ar waith. 
Diolch o galon. 

Helen Prosser 
Pennaeth Canolfan 
Cymraeg i Oedolion Morgannwg 

Chwilio am Siaradwyr Cymraeg 

Mae  Côr  Godre’r  Garth  wedi 
derbyn grant o £500 oddi wrth 
Cronfa Cymunedol BT. Mae’r 
gronfa  ar  gael  i  weithwyr  BT 
sy’n  gwirfoddoli  mewn 
grwpiau  yn  y  gymuned.  Mae 
Ynyr  Roberts  yn  bennaeth 
rhaglen bandeang BT ac yn  ei 
amser   hamdden  mae’n 
Drysorydd y Côr. 

Yn dilyn haf  llwyddiannus o 
gystadlu  mae’r  côr,  o  dan 
arweiniad Eilir Owen­Grifiths, 
yn  cychwyn  dysgu  gweithiau 
newydd ar hyn o bryd ac mae 
croeso  i  aelodau  newydd 
ymuno. 
Tachwedd  7ed  am  7.30 

bydd  cyngerdd  gyda’r  Côr  ac 
Ysgol  Gynradd  Radyr  yn  yr 
Eglwys, Radyr. 

BT yn helpu côr

YSGOL GYFUN 
RHYDFELEN 
www.rhydfelen.org.uk 

Taith Llangrannog 2007 
Tri diwrnod yn yr ysgol ac wedyn bant â 
ni  i  Langrannog.  Hwre!  Aethom  ni 
ddisgyblion  blwyddyn  7  gyda  chriw  o 
swogs  a  thîm  o  athrawon  am  bum 
niwrnod  i  wersyll  yr   Urdd  yn 
Llangrannog. Cawsom amser gwych yn 
mynd  ar  y  gwahanol  weithgareddau. 
Ro e d d em   h e f yd   yn   gwn e u d 
gweithgareddau  amrywiol  bob  nos  e.e. 
twmpath a disgo, bingo a chwis, gemau 
yn  y  neuadd  chwaraeon  ac  i  gloi’r 
wythnos  noson  lawen.  Roedd  e’n  gyfle 
arbennig i ni ddod i adnabod gweddill y 
flwyddyn  ac  i  ddysgu  am  y  cyfleodd 
sydd yn Rhydfelen. 
Roedd y tywydd yn heulog bob dydd a 
chawsom gyfle i dynnu llun o’r arfordir 
o  gwmpas  Bae  Ceredigion.  Golygfa 
arbennig o hardd. 
Diolch  i’r  athrawon  a’r  swogs  am 
drefnu  ac  am  edrych  ar  ein  hol  drwy’r 
wythnos. 

Taith Cemeg Blwyddyn 13 
Aeth  ugain  aelod  o  ddosbarth  Lefel 
Uwch  Cemeg  i  Brifysgol  Cymru 
Caerdydd  ar  ddechrau  mis  Medi  i 
gymryd  rhan  mewn  gweithgaredd 
dadansoddi cyfrinachau cemegol. Roedd 
y gweithdy  yn cael ei  redeg yn  rhannol 
rhwng Techniquest  a  Phrifysgol Cymru 
yng  Nghaerdydd.  Y  bwriad  oedd 
cyflwyno  myfyrwyr  i  rai  o’r  dulliau  a 
ddefnyddiwyd  gan  gemegwyr  i  arunigo 
ac adnabod cyfansoddion cemegol. 
Roedd  yn  gyfle  i’r  disgyblion  gael 
profiad  o  weithio  mewn  labordy 
prifysgol  gan  ddefnyddio  offer  nad  yw 
ar gael yn yr ysgol. I echdynnu cemegau 
(olewau)  oddi  wrth  glofau,  blodau 
mintys  poeth  a  chroen  orennau  a 
lemonau,  drwy  ddefnyddio  distyllu  ag 
ager  yn  yr  un  modd  y  byddai 
gwyddonwyr  yn  ei  wneud  i  roi  blas  ar 
fwydydd  neu  roi  arogl  arbennig  i 
bersawr. 
Fe  wnaeth  y  disgyblion  gael  profiad 
cyntaf  o  ddadansoddi  ac  adnabod 
cyfansoddion gwahanol gan ddefnyddio 
technegau  amrywiol,  fel  profion 
cemegol,  a  dadansoddi  trwy  wahanol 
offer spectrosgopeg. 
Roedd y diwrnod yn llwyddiant mawr, 
gyda’r disgyblion yn llawn brwdfrydedd 
i ddysgu mwy am y maes yma yn ystod 
y tymor sydd i ddod. 

Drama yn yr Amgueddfa 
Ar  yr  unfed  ar  hugain  o  Fedi,  es  i  i’r 
amgueddfa  yng  Nghaerdydd  ar  drip 
gyda fy nosbarth drama TGAU. Aethom 

ni  i’r  amgueddfa  i  ddewis  llun  neu 
gerflun  i greu drama yn seiliedig ar ein 
dewisiad. 
Roedd  pob  grŵp  wedi  dewis  lluniau 
gwahanol,  rhai  wedi  dewis  lluniau  gan 
Monet,  rhai  eraill  ­  Van  Gogh.  Yn  fy 
ngrŵp  i,  fe  ddaethom ni  i  benderfyniad 
taw  model  o’r  cwch  D.S.  Bariton 
roeddem ni yn mynd i ddewis. 
Wnes i ddysgu llawer yn yr amgueddfa 
am  luniau  gwahanol  a  sut  i  wneud  y 
penderfyniad cywir am ba lun i ddewis. 
Ces i lawer o hwyl yn dewis ein llun 
a  chydweithio fel grŵp. Daethom yn ôl 
i’r   ysgol  yn  llawn  syniadau  a 
brwdfrydedd am ein drama gan ddiolch 
i  Mr  Davies  am  y  cyfle  i  ymestyn  ein 
syniadau.

Mirain Williams, Blwyddyn 11. 

Taith  Antur  Gwobr  Dug  Caeredin, 
29­30 Medi 2007 
Cwm Afan – Afan Argoed – Melincourt 
Dros  y  penwythnos  bu  un  ar  ddeg  o 
ddisgyblion Rhydfelen a dwy o Ferndale 
yn  cerdded mewn  dau  grŵp  o  Fwlch  y 
Clawdd  uwchben  Treorci  ar  hyd  y 
mynyddoedd a thrwy Gaerau  (Maesteg) 
i  wersylla  dros  nos  yn  Afan  Argoed. 
Roedd  aelod  o’r  chweched  dosbarth  yn 
y  ddau  grŵp yn  cerdded  y  daith hefyd, 
fel ymarfer pellach at eu taith Arian. 
Y  bwriad  oedd  cerdded  ar  y  Sul  i 
Felincourt,  Resolfen.  Roedd  niwl 
trwchus ar ben y mynydd ac aeth y ddau 
grŵp ar goll. 
Pan  gododd  y  niwl  fe  roeddent  wedi 
dod  o  hyd  i’r  llwybr  iawn,  ond  oriau’n 
hwyr. Llwyddodd yr ail grŵp i gyrraedd 
y  gwersyll  erbyn  saith  o’r  gloch  yr 
hwyr.  Ond,  dim  ond  dechrau  o Gaerau 
oedd  y grŵp cyntaf. Aethant ar goll eto 
ac  mi  roedd  yn  hanner  awr  wedi  deg 
arnynt yn codi’r pebyll a chael bwyd. Er 
yr  holl  oriau’n  cerdded  roedd  pawb 
wedi  cyd­dynnu  ac  mewn  hwyliau  da. 
Roeddent  wedi  llwyddo  i  oresgyn 
anawsterau  di­ri  ac  wedi  cyrraedd  y 
gwersyll. Gan eu bod wedi cerdded mor 
bell ar y Sadwrn cawsant ddewis llwybr 
haws  ar  y Sul. Cerddasant  lwybr  beic  i 
Flaengwynfi ar ddiwrnod braf o Hydref. 
Llongyfarchiadau  iddynt  ar  gwblhau’r 
daith. 

Adroddiad ar Wobr Dug Caeredin 
Rydw  i  ar  fin  cwblhau  Gwobr  Arian 
Dug  Caeredin.  Fel  ymarfer  es  i  ar 
alldaith  am  benwythnos  gyda  grŵp  o 
ddisgyblion  sy’n  cyflawni  gwobr  Dug 
Caeredin  lefel  Efydd.  Cerddom  ni  o 
Dreorci  i  Aberargoed  ar  y  diwrnod 
cyntaf,  ac  yna  o  Aberargoed  i 
Flaengwynfi  ar  yr  ail  ddiwrnod.  Ond 
roedd yr alldaith fel profiad yn cynnwys 
mwy na cherdded. Rhannwyd y profiad 
mewn  i  dri  rhan,  y  rhan  gyntaf  oedd 
paratoi,  lle  dysgodd  y  grŵp  sut  i 
ddarllen map  a  chwmpawd  yn  gywir  a 
chynllunio llwybr y daith. 
Yr  ail  ran  oedd  cyflawni’r  daith. 
Dechreuon  ni  ar  ben  mynydd  yn 
Nhreorci  ac  wrth  gamu  allan  o’r  fan 
roedd  gen  i  amheuaeth  fawr  am 
lwyddiant y daith, oherwydd dechreuon 
ni  ar  ben  yr unig  fynydd  yn Ne Gymru 
oedd  o  dan  flanced  o  niwl. Cerddon  ni 
fewn  i’r niwl am hanner awr wedi  deg. 
Roedd  disgwyl  i  ni  gyrraedd  pen  ein 
taith  am  hanner  awr  wedi  pedwar,  ond 
cyrhaeddom  ni  am  chwarter  i  saith.  Y 
rheswm am gyrraedd  yn hwyr  oedd  ein 
hamdaith  anfwriadol.  Fe  wnaeth 
dwysedd  y  niwl  achosi  i  ni  golli’n 
ffordd ac ychwanegu tua dwy awr at ein 
taith.  Er  hynny  roedd  y  grŵp  yn 
llwyddiannus  iawn  yn  gweithio  gyda’i 
gilydd  i  gywiro’r  camgymeriad.  Am 
weddill  y  daith  dilynon  ni’r  map  yn 
union gan rannu’r cyfrifoldeb o ddarllen 
y map a’r cwmpawd. 
Roedd y grŵp mewn hwyliau da er ein 

bod yn hwyr, gan fod gennym ddigrifwr 
yn  ein hannog  i  ganu.  Pan gyrhaeddom 
ni  ben  ein  taith  roeddwn  yn  disgwyl 
gweld y grŵp arall wedi setlo a’u pebyll 
i fyny, ond darganfyddom ni fod y grŵp 
arall  wedi mynd  ar  goll  hefyd,  ac  felly 
yn  mynd  i  fod  yn  hwyr  iawn.  Yn  y 
diwedd  cyrhaeddon  nhw  am  ddeg  o’r 
gloch.  Pum  awr  yn  hwyr.  Roedd  pob 
aelod  o’r  grŵp  wedi  blino  ond  mewn 
hwyliau  da  pan  gyrhaeddon  nhw,  a 
choginion ni bryd  o  fwyd cyn mynd  i’r 
gwely. 
Fore  Sul  wrth  i  ni  bacio’r  offer 

penderfynodd Ceri  fod  yn garedig iawn 
a dweud ein bod yn gallu mynd ar lwybr 
seiclo  i  Flaengwynfi  yn  lle  ein  llwybr 

Edmygu arfordir Bae Ceredigion 

Cael hwyl yn gwibgartio

Cymdeithas 
Brodwaith Cymru 

Mae  Cymdeithas  Brodwaith  Cymru  yn 
cynnig  Ysgoloriaeth  hyd  at  £300  i 
fyfyriwr  Cymraeg  sy’n  dilyn  cwrs 
tecstiliau  mewn  coleg.  Dyma’r  ail  dro 
i’r  Gymdeithas  gynnig  yr  ysgoloriaeth 
yma.  Amcanion  ein  Cymdeithas  yw 
hyrwyddo  brodwaith  drwy  gyfrwng  y 
Gymr aeg ,   a   th r efn ir   cyr s i au , 
dar l i th oedd ,   dosba r th i adau  a c 
arddangosfeydd mewn ardaloedd led­led 
Cymru.  Diffinir  brodwaith  fel  unrhyw 
waith  sydd  yn  ardduno  trwy  edau  a 
nodwydd,  a  cheir  amrywiaeth  o 
dechnegau  ar  gyfer  hyn.  Mae  gennym 
arddangosfa  o  waith  yr  aelodau  yn  yr 
Eisteddfod Genedlaethol bob blwyddyn. 
I wneud cais am yr ysgoloriaeth, mae 

angen  anfon  cyfeiriad  a  manylion  y 
cwrs  ynghyd  â  lluniau  o  enghreifftiau 
o’ch  gwaith  at:  Eryl  Evans,  Y  Ddôl, 
Llandre, Bow Street, Ceredigion.  SY24 
5BS 

gwreiddiol  dros  y mynydd  gan  ein  bod 
wedi gweithio mor galed i oroesi’r niwl 
a’r  tywyllwch  y  diwrnod  cynt,  ac  fe 
gyrhaeddom  ni   yn  gynnar  ym 
Mlaengwynfi. 
Y rhan olaf o’r alldaith oedd trafod ein 

profiadau  gan  gynnwys  y  da  a’r  drwg. 
Cytunodd pawb ein bod wedi mwynhau 
yn  fawr.  I  ddathlu  ein  llwyddiant, 
gwnaeth  ein  hathro  fynd  â  ni  i 
McDonalds. Roedd y profiad o gyflawni 
alldaith Dug Caeredin  yn  un hwylus  ac 
addysgol,  a  nawr  rydw  i  yn  edrych 
ymlaen  yn  fawr  i  gyflawni’r  alldaith 
arian. 

Kirsty Lloyd, Blwyddyn 13. 

Partneriaeth Khomanani 
Ysgol Gyfun Rhydfelen 
Ysgol Gynradd Garth Olwg 
Ysgol Gymraeg Pont Siôn Norton 
Ar ddiwedd mis Medi croesawodd y tair 
ysgol  saith  athro  i  dreulio  wythnos  yn 
ein plith. 
Khomanani yw’r enw a rhoddwyd ar y 

bartneriaeth  newydd  sbon  sydd  wedi’i 
sefydlu  rhwng  ­  Ysgol   Gyfun 
Rhydfelen, Ysgol Gynradd Garth Olwg, 
Ysgol  Gymraeg  Pont  Siôn  Norton  ag 
ysgolion  yn  Ne  Affrig  ac  Uganda. 
Ariennir  y  bartneriaeth  gan  y  Cyngor 
Prydeinig  fel  rhan  o’i  gynllun 
“Connecting Classrooms” 
Ymunodd yr ymwelwyr mewn gwersi, 

gydag athrawon a disgyblion yn rhannu 
gwybodaeth am wahanol ddiwylliannau 
a   systemau  addysg.   Roedd  eu 
presenoldeb  a’u  bwrlwm  yn  amlwg 
wedi  bod  yn  ysbrydoliaeth  i  bawb  a 
ddaeth  i  gysylltiad  â  nhw.  Roedd  eu 
hymweliad yn agoriad llygaid a meddwl 
i nifer o ddisgyblion a staff, ac fe fydd y 
gadwyn gyswllt yn cryfhau yn y dyfodol 
wrth  i  ni  gyd­ddathlu  gwahanol 
ddathliadau yn ystod y  flwyddyn sydd i 
ddod  ac  yn  cysylltu  yn  uniongyrchol  â 
grwpiau  o  ddisgyblion  trwy  e­bost  a 
fideo cynadledda. 

Nid  gwaith  oedd  popeth!!  Bu’n  braf 
rhannu  ambell  achlysur  cymdeithasol 
gyda’r  hwyr,  yn  ymweld  â’r  Bae  a’r 
Cynulliad,  Cyngerdd  Croeso  ­  lle 
cafwyd  gwledd  o  ddiwylliant  wedi’i 
gyflwyno gan ddisgyblion o’r tair ysgol. 
Yn  y  dyfodol  agos  fe  fydd  cyfle  gan 

ein hathrawon i ymweld â’r ddwy wlad 
yn  hwyrach  yn  y  flwyddyn  er  mwyn 
rhannu mwy o brofiadau addysgiadol. 

Gweithdy  Dylunio  a  Thechnoleg 
Cymru ­ Pen­y­bont ar Ogwr 
Aeth  saith  disgybl  chweched  dosbarth  i 
weithdy  dylunio  ym  Mhen­y­bont. 
Maent yn astudio Dylunio a Thechnoleg 
yn  Ysgol  Gyfun  Rhydfelen.  Fe  roedd 
chwe ysgol wahanol yna, y rhan fwyaf o 
Dde Cymru. Rhoddwyd  cyflwyniad am 
werthoedd  “brand”  gan Alan Mumby  o 
Dylun io  Cymru .   Son iodd   am 
bwysigrwydd bethau unigryw, cynnyrch 
ac  effeithiolrwydd  “Strap  Lines”,  sef 
neges  fach  sy’n  denu  cwsmeriaid  at 
gynnyrch.  Dangosodd  enghreifftiau  da 
oedd wedi llwyddo, a dysgom lawer am 
beth  sydd  yn  creu  llwyddiant  a  bod 
gwerthoedd  “brand”  yn  rhoi  ystyr  i 
gynnyrch. 
Yn dilyn y cyflwyniad roedd yn rhaid 

i ni ddewis un cynnyrch a’i gynllunio a’i 
ddylunio. Dewisom ni  ddylunio  potel  o 
ddŵr  ar  gyfer  chwaraewr  neu  wraig 
broffesiynol. Cawsom gyfle  i  gyflwyno 
ein  syniadau  i  weddill  y  gweithdy  ar 
bum  tudalen.  Roeddem  yn  egluro  ein 
gwerthoedd  “brand”,  dylunio  syniadau, 
esbonio at bwy roedd ein cynnyrch wedi 
ei anelu a datblygiad y cynnyrch efo pris 
a chrynhoad. Llwyddom ni i gyd i sefyll 
a  chyflwyno  yn  ddwyieithog  er  mai 
Saesneg oedd iaith pawb arall. Cawsom 
i  gyd  amser  da  ac  fe  ddysgom  lawer 
hefyd.  Carys Thomas, Blwyddyn 12. 

Addysg Gorfforol 
Llongyfarchiadau i’r canlynol ar gael eu 
dewis i chware yn y timau isod: 
Pêl­rwyd 
Taf Elai dan 14 Peyton Jones, Bl 8. Taf 
Elai/Tîm Morgannwg Ganol dan 16 
Amber Jones, Bl 10. Taf Elai dan 16 ­ 
Rebecca Rees, Bl 11 
Hoci 
Taf Elai/Tîm Morgannwg Ganol dan 16 
Kirstie Davies, Bl 11. Marisa Jones, Bl 
11. Taf Elai dan 18 Kelsey Ryan, Bl 12 
Yasmin Timothy, Bl13 Rhianedd 
Bonsu, Bl 13 
Rygbi 
Academi Gleision/Pontypridd  Rhys 
Downes, Bl 13. Carfan Gleision dan 16 
Owen Sheppard, Bl 11  Lloyd Jugessur, 
Bl11  Jordan Coombes, Bl11.  Sam 
May, Bl, 11. 
Pêl­droed 
Caerdydd ­13  Thomas James, Bl 7 

Gweithdy Dylunio a Thechnoleg 
Cymru. 

Llys Moses ­ Dawns Ddiwylliannol 

Llys Solomon ­ Dawns Ddiwylliannol 

Antur Dug Caeredin – Y daith 
bron ar ben!



16 

Dosbarth  4 
Fe  aeth  Dosbarth  4  ar  drip    i 
Techniquest  i  ddysgu  am  Oleuni  a 
Sain.  Roedden  nhw  wedi  mynd  i’r 
theatr  i wylio  a  chymryd  rhan  yn  y 
sioe Goleuni a Sain. Roedd gweddill 
yr amser wedi cael ei dreulio ar lawr 
yr  arddangosfa  ac  yn  y  siop. 
Mwynhaodd pawb ­ a dysgu llawer! 

Gwasanaeth Diolchgarwch 
Class  6  oedd  wedi  cynnal  y 
Gwasanaeth Diolchgarwch eleni ond 
fe gymrodd yr ysgol i gyd ran trwy i 
bob  adran  ganu  emyn.  Roedd  hi’n 
braf  croesawu’r Parchedig Binney a 
hefyd   Nina o’r National Children’s 
Homes. 
Cododd yr ysgol £350 i’r National 

Children’s Homes  ac  aeth  y  bwyd  i 
gyd  i  elusen Wallich Clifford  i’r di­ 
gartef yng Nghaerdydd. 

Llangrannog 
Ar  benwythnos  y  5­7  o  Hydref,  fe 
aeth  Blwyddyn  5  a  6  yr  Adran 
Gymraeg  i  Langrannog.  Roedd  y 
stafelloedd yn  daclus  iawn ac  roedd 
y  gwelyau  yn  gyfforddus.  Fe 
wnaethom ni  lawer o weithgareddau 
gan gynnwys: gwibgartio, sgïo, ceirt 
modur, marchogaeth, nofio, canolfan 
treftadaeth,  a  llawer  mwy.  Ond  y 
peth  gorau  oedd  y  ceirt  modur. 
Roedd  pawb  yn mynd  o  amgylch  y 
trac fel mellten! 
Roedd  y  bwyd  yn  flasus  iawn. 
Roeddem  yn boeth  iawn  yn y  disgo 
oherwydd  fod  pawb  yn  dawnsio  ac 
roedden ni wedi dysgu dawns Mistar 
Urdd a dawns Jac y Do. 
Cafodd  pawb  lawer  o  hwyl  a 

dysgon ni  lawer. Rydym ni  i gyd yn 
gobeithio  mynd  eto’r  flwyddyn 
nesaf er ein bod wedi blino’n lân. 

Dawns Fwgwd Fawreddog 
Roedd  Cyfeillion  yr  Ysgol  wedi 
trefnu  Dawns  Fwgwd  Fawreddog  i 
godi  arian  i’r  ysgol  wrth  fwynhau. 
Cafodd  ei  chynnal  yn  Canada  Lake 
ar yr ugeinfed o Hydref  ac roedd yn 
llwyddiannus iawn. 

Priodas Lisa Reed. 
Ar  y  29fed  o  Fedi    yn  Eglwys 
Gadeiriol  Llandaf  priododd  Lisa 
R e e d   (m e r c h   M r s   R e ed , 
ysgrifenyddes  yr  ysgol)  â  Christian 
Chapman. Fe aethon nhw i Ganada i 
dreulio    eu mis mêl. Mae’r ddau yn 
byw  ac  yn  gweithio  ym  Mryste  – 
Lisa  fel  ymgynghorydd  rheolaeth 
traffig  a  Christian  fel  trafaeliwr 
fferyllol. 

Dosbarth 1 a 2 
Aeth Dosbarth 1 a 2 ar drip  i Gapel 
Tabernacl,  Efail  Isaf  ar  y  12fed  o 
Hydref. Fe gwrddon nhw â Mr Rees 
y  Gweinidog  yno.  Cafodd  Aled 
Robbins a Daniel Jones eu bedyddio. 
Lowri  Impey  oedd  y  fam  a  Joshua 
Holland  oedd  y  tad.  Felly  fe  welon 
nhw  sut  y  mae  plant  yn  cael  eu 
bedyddio  a  beth  sydd  yn  cael  ei 

Gwledda yn Harry Ramsdens 

Criw Llangrannog 

Lisa Reed a Christian Chapman 

ddweud  a’i  addo.  Ar  ôl  bod  yng 
Nghapel  Tabernacl,  aethon  nhw  i 
Harry Ramsden’s i ddathlu. 
Cafon  nhw  ddiwrnod  wrth  eu 

boddau.


